
БҮГҮН  САХА СИРИН НОРУОТТАРЫН VI СПОРТИВНАЙ 
ООННЬУУЛАРА ҮӨРҮҮЛЭЭХТИК АҺЫЛЛАЛЛАР

БЭІЭЇЭЭ...  
БЎГЎН...  

САРСЫН...
Улуус баЇылыгын 

мунньаіыттан 
бэлиэтээЇиннэр

От ыйын 5 күнүгэр Саха си-

рин норуоттарын VI-с спортив-

най Оонньууларын уоттарын 
улууспут кыраныыссатыгар 
көрсөн тутуу үөрүүлээх түгэнэ 
буолла.

Өлүөхүмэ сириттэн рес-

публика чулуу спортсменнара: 
Дмитрий Горохов - экстремал-
сүүрүк (Дьокуускай), Александр 
Корякин - чэпчэки атлетикаҕа 
СР спордун маастара (Бүлүү), 
Иннокентий Степанов - СР уон-

на РФ спордун маастара, вете-

рана (Мэҥэ-Хаҥалас), Евгений 
Потапов - ДВФО чемпионатын 
призера (Дьааҥы), Владимир 
Тордянов - республика хас да 
төгүллээх призера (Уус-Алдан), 
Ион Васильев - Нам улууһун 
Ытык киһитэ, СР үөрэҕин туй-

гуна, РФ уонна СР спордун вете-

рана, СР спордун маастара бый-

ылгы улахан күрэхтэһии уотун 
аҕаллыллар.

Уоту көрсүү сиэрин-туомун 
биһиги биллиилээх алгысчып-

пыт Ф.А. Соловьев толордо. I 
Хомустаах нэһилиэгин далбар 
хотуннара ыраахтан айаннаан, 
сүүрэн кэлбит ыалдьыттары 
уонна спортсменнары арыылаах 
алаадьынан күндүлээбиттэрин 
кэннэ ыаллыы сытар Тулагы 
нэһилиэгин баһылыга Викто-

рия Михайловна Шаринова VI-с 
спортивнай Оонньуулар уотта-

рын «Нам улууһа» МТ баһылы-

гар А.П. Атласовка туттарда.
Александр Павлович эҕэр-

дэ тылы этэн баран улууспут 
бастыҥ спортсменнарыгар: Ро-

дион Никитиҥҥэ (улуус чэпчэ-

ки атлетикаҕа федерациятын 
председателин солбуйааччы, 
Таастаах нэһилиэгин Ытык 
киһитэ), Александр Новгородов-

ка (СР чэпчэки атлетикаҕа уонна 
хайыһарга күрэхтэһиилэрин эл-

бэх төгүллээх чепмиона, призе-

ра, Үөдэй олохтооҕо) VI-с спор-

тивнай Оонньуулар эстафетатын 
уотун туттарда. 

Чулуу спортсменнарбыт 
эстафетаны тутан улууспут ба-

ры нэһилиэктэринэн эргитэн уо-

ту Оонньуулар аһыллыыларыгар 
аҕалан саҥа стадиоҥҥа туруо-

руллубут Саха сирин норуотта-

рын VI-с спортивнай Оонньуу-

ларын Факелын уматыахтара.

И. ИВАНОВ

VI-с спортивнай оонньуулары көрсө

НАМ СИРИГЭР  ООННЬУУЛАР 
УОТТАРЫН  ЭСТАФЕТАТА

Бу күннэргэ VI спортивнай 
Оонньуулар объектара тутта-

рыллан аһыллыыларын сиэрэ-
туома ыытыллар. Ол курдук, 
Нам сэл. ипподром, итии аһылык 
сыаҕа, Хамаҕаттаҕа спортивнай 
саала аһылыннылар. Бүгүн Нам 
сэл. стадион уонна КСК офици-

альнайдык аһыллаллар, киэһэ 
Оонньуулары үөрүүлээхтик 
аһыы церемонията буолуоҕа.

*  *  *

Өлүөхүмэттэн спортив-

най Оонньуулар уоттара кэлэн 
улуус нэһилиэктэринэн кэрий-

дэ уонна бүгүн Оонньуулары 
үөрүүлээхтик аһыы церемони-

ятыгар факел умайыахтаах. Бу 
күһүҥҥэттэн ыытыллыбыт бэ-

лэмнэнии үлэлэр түмүктэнэн би-

лигин быстах-остох итэҕэстэри 
туоратыы уонна тэрийэр комис-

сиялар, араас хааччыйар тэрил-

тэлэр, волонтердар, сервиснэй 
этэрээттэр чуолкайдык, эҥкилэ 
суох үлэлиэхтээхтэр. 

*  *  *

VI спортивнай Оонньууларга 
Нам улууһун сүүмэрдэммит ха-

маандата 14 көрүҥҥэ барытыгар 
кыттар. Бэнидиэнньиккэ улуус 
хамаандатын бу Оонньууларга 
ситиһиилээхтик кыттарыгар ал-

гыс сиэрэ-туома ыытыллар. 
*  *  *

Спорт министрэ М.Д. Гуляев 
ураты болҕомто спортсменнарга 
ууруллуохтаах, киирбит пре-

тензиялар тута быһаарыллан 
иһиэхтээхтэр диэтэ. Мандатнай 
комиссия үлэтэ бэнидиэнньиктэн 
саҕаланна. Министр тыа сиригэр 
Намҥа тутуллубут стадион уон-

на КСК бары улуустартан ордук 
хааччыллыылааҕын, оттон Ха-

маҕатта спортсаалата республи-

ка тыатын сиригэр саамай ула-

хан буоларын бэлиэтээтэ. 
*  *  *

Үс күннээх ардах суолу-ииһи 
мөлтөттө, подстанцияҕа ава-

рия тахсан хас да объект уота 
арахса сырытта. Маны таһынан, 
икки күн Оонньуулар репети-

циялара тохтуу сырыттылар. 
Онон айылҕа бу курдук тургутан 
көрүүтүттэн чаҕыйбакка өссө 
түмүллэн, хас биирдии эппиэттэ-

эх тэрилтэ, үлэһит, церемонияҕа 
кыттааччылар эбээһинэстэрин 
чиэстээхтик толоруохтара диэн 
эрэнэбит.

Бэлиэтэннэ В. КАСЬЯНОВ

УБААСТАБЫЛЛААХ НАМ СЭЛИЭННЬЭТИН ОЛОХТООХТОРО, 
ЫАЛДЬЫТТАРА УОННА СПОРТСМЕННАР!

Эһигини Саха сирин норуоттарын VI 
спортивнай Оонньууларынан, спорт, эйэ, 
доҕордоһуу бырааһынньыгынан итиитик-
истиҥник эҕэрдэлиибин!

 Баай үгэстэринэн, спорка элбэх сити-

һиилэринэн уонна үтүө дьонунан-сэргэтинэн 
аатырар Нам сэлиэнньэтин сиригэр-уотугар 
ыытыллар VI  спортивнай Оонньууларга рес-

публика аатырбыт спортсменнара, күүстээх 
кус быһыйдара, ат бөҕөлөрө кыттыахтара.

Спортивнай Оонньуулары тэрээһиннээх-

тик ыытар туһугар далааһыннаах бэлэмнэ-

нии үлэтэ барда: культурнай-спортивнай 
комплекс, 3000 миэстэлээх стадион туту-

луннулар, М.К. Аммосов, Доҕордоһуу, Ком-

сомольскай болуоссаттара, Кыайыы скверэ 
уулуссалар тупсарыллан оҥоһулуннулар, 
сырдатыы үлэтэ ыытылынна, сэлиэнньэ ки-

ин уулуссалара асфальтынан бүрүлүннүлэр, 

күрэхтэһии кыттааччылара уонна ыалдьыт-

тара түһэр сирдэрэ бэлэм буолла, элбэх мас, 
сибэкки олордулунна о.д.а. үгүс үлэ ыыты-

лынна. Республика биир кырдьаҕас улууһа 
олох-дьаһах уонна экономика өттүнэн сал-

гыы сайдарыгар бу улахан тирэх, нэһилиэн-

ньэ эт-хаан, өй-санаа өттүнэн чөл буолуутун, 
кэнэҕэски кэскилин туһугар буолуоҕа.

Күндү олохтоохтор, ытыктабыллаах ыал-

дьыттар, спортсменнар! Саха сирин норуот-

тарын VI спортивнай Оонньуулара доҕордо-

һуу уонна сомоҕолоһуу бырааһынньыгынан 
буолуо, күрэхтэһии үрдүк таһымҥа барыа 
диэн бигэтик эрэнэбин. Кыттааччыларга үр-

дүк ситиһиини, көрөөччүлэргэ дуоһуйууну 
баҕарабын! Бары чэгиэн-чэбдик, дьоллоох-
соргулаах буолуҥ!

Андрей НОВГОРОДОВ,
«Ленскэй нэһилиэк» МТ баһылыга

Бука барыгытын Саха сирин норуот-

тарын VI спортивнай Оонньуулара Нам 
улууһун кэрэ быйаҥ сиригэр ыытыл-

лар үөрүүлээх кэмэ үүммүтүнэн ис 
сүрэхпититтэн истиҥник эҕэрдэлиибит!

Ааспыт күһүҥҥэттэн бу Оонньуу-

ларга бэлэмнэнии үлэлэрэ тэтимнээхтик 
ыытыллан бүгүн спортсменнары уонна 
ыалдьыттары көрсөргө толору бэлэммит. 
Биэс күн устата 2250 спортсмен респуб-

лика араас улуустарыттан кэлэн спорт 14 
көрүҥэр күрэс былдьаһыахтара. Оонньу-

уларга бэлэмнэнии араас таһымнарынан 
бу спорт бырааһынньыгын үрдүк тэрээ-

һиннээхтик ыытарга улахан үлэ барда. 
Бу киэҥ далааһыннаах үлэ улуус олох-

тоохторун кыттыыта суох хайдах да кы-

аллыбата өйдөнөр. Бүгүн биһиги тэрийэр 
комитет аатыттан нэһилиэктэр, улуус 

киинин тэрилтэлэригэр, түөлбэлэригэр, 
олохтоохторугар Оонньууларга бэлэмнэ-

ниигэ ис сүрэхтэриттэн актыыбынайдык 
кыттыыны ылбыттарыгар барҕа махтал-

бытын биллэрэбит.
Оонньууларга бэлэмнэнии чэрчити-

нэн элбэх спортивнай объектар үлэҕэ 
киирдилэр, ол иһигэр улуус киинигэр 
стадион уонна КСК, ууну ыраастыыр 
пуун, итии аһылык сыаҕа, Хамаҕаттаҕа 
спортивнай саала о.д.а. Маны таһынан, 
спортсменнары, ыалдьыттары олохсу-

тарга үөрэх эйгэтин объектарын капи-

тальнай өрөмүөннэрэ бардылар. Улуус 
киинигэр асфальт суоллар уурулунну-

лар, Доҕордоһуу уонна М.К. Аммосов бо-

луоссаттара оҥоһулуннулар. Бу барыта 
өр сылларга улуус дьонугар-сэргэтигэр 
туһалыахтара, эт-хаан өттүнэн чэбдиги-

рэргэ бигэ төрүөт буолуоҕа. 
Бука барыгытын сайыҥҥы самаан 

күннэргэ күүстээх үлэҕэ турунуох инни-

нэ улахан спортивнай бырааһынньыкка 
кыттыыны ылан дуоһуйа сынньанаргы-

тыгар, бэйэбит спортсменнарбыт үрдүк 
чыпчааллары ситиһэллэригэр ыалдьа-

аччы быһыытынан тирэх буоларгыты-

гар, үтүө доруобуйаны, байылыат олоҕу 
баҕарабыт!

Александр АТЛАСОВ,
«Нам улууһа» МТ баһылыга, 

Оонньуулары тэрийэр комитет 
председателэ

Иван ПОПОВ,
улуус мунньаҕын председателэ, 

Оонньууларга штаб салайааччыта

КҮНДҮ БИИР 
ДОЙДУЛААХТАРБЫТ, 

УЛУУСПУТ ЫАЛДЬЫТТАРА 
УОННА СПОРТСМЕННАР!

Бүгүн Саха сирин норуоттарын VI спор-

тивнай Оонньууларын үөрүүлээхтик аһыы 
күнэ тосхойбутунан барыгытын истиҥник 
эҕэрдэлиибит!

Бу Оонньууларга бэлэмнэнии кэмигэр 
улууспутугар баараҕай, тупсаҕай спортив-

най объектар үлэҕэ киирдилэр, оскуола-

ларга, детсадтарга өрөмүөн ыытылынна, 
суол-иис саҥардылынна. Хаһааҥҥытааҕар 
да ырааһырдыы, көҕөрдүү үлэтигэр нэһи-

лиэнньэ киэҥ араҥата кыттыбыта барыбы-

тын үөрдэр, Намнар түмсүүлээхпитин кэл-

бит ыалдьыттарбыт көрөн итэҕэйиэхтэрэ. 
Биһиги норуот итэҕэллээх дьоно буолар-

бытынан Оонньууларга бэлэмнэнии үлэтигэр 
күүспүт-кыахпыт тиийэринэн көмөлөстүбүт, 
көмөлөһө да сылдьабыт. Бэлиэтиэхпит этэ, 
маннык киэҥ уонна далааһыннаах үлэҕэ тус 
кыттыбыт дьон быйылгынан эрэ муҥурдам-

макка салгыы улууспут нэһилиэктэрэ ис-тас 
көрүҥнэрэ тупсарыгар, олорорго уонна үлэ-

лииргэ табыгастаах буоларыгар үлэлииргэ 
баҕалаахтарын уонна толору кыахтаахта-

рын. Бу – саамай улахан ситиһиибит буолар. 
Хаһан даҕаны, ханна даҕаны дьон-сэргэ ис 
санааларыттан, баҕа өттүнэн оҥорор дьы-

алалара үтүө түмүктэрдээх уонна кэскил-

лээх буолар. Ону умнубакка, ыһыктыбакка 
салгыы итинник түмсүүлээх буоллахпытына 
туох барыта кыайтарыаҕа, олохпут тупсуоҕа. 
Бука барыгытыгар үтүөнү-кэрэни, сайдам 
санааны, байылыат олоҕу баҕарабыт.
Алексей ЕРЕМЕЕВ, Николай РУМЯНЦЕВ, 
Петр ЮМШАНОВ,  Алина ВИНОКУРОВА, 

Ил Түмэн депутаттара

УЛУУСПУТ ЫТЫКТАБЫЛЛААХ ДЬОНО-СЭРГЭТЭ, 
ЫАЛДЬЫТТАР УОННА СПОРТСМЕННАР!

От ыйын 7 күнүнээҕи туру-

гунан фонда счетугар 20 мөл. 
387 тыһ. 824 солк. киирдэ (5 мөл. 
913 ты3. 250 солк. - бюджет суб-

сидията).  
Күндү олохтоохтор, үлэһит-

тэр, предпринимателлэр, биэн-

сийэлээхтэр, тэрилтэ салайаач-

чылара наҕылыйбакка, сып-сап 
дьаһанан, көмөнү көмө курдук 
уһаппакка–кэҥэппэккэ ыытан 
иһэргитигэр көрдөһөбүт. 

Фонда салалтата
Тел. 42551

Получатель: Некоммерческая 
организация «Фонд поддержки 
проведения VI спортивных игр 
народов РС (Я) в Намском улусе»
ИНН 1417999570
КПП 141701001
Банк получателя Якутский РФ 
ОАО «Россельхозбанк» г. Якутск 
БИК 049805771
к/с 30101810600000000771
р/с 40703810060020000073
Назначение платежа: добро-

вольное  пожертвование

КЫЛААППЫТЫН 
КИЛЛЭРИЭХХЭ

Бүттүүммүт дьыалата

П о э т ,  т ы л б а а с ч ы т  у о н-

на литератор И.Д. Винокуров 
– Чаҕылҕан саха норуотугар 
сүппэт-симэлийбэт хоһооннору 

х а а л л а р б ы т а .  Ү г ү с  э л б э х 
хоһоонноро ырыа буолан били-

гин да уостан түспэккэ ыллана 
сылдьаллар. Кэнчээри ыччап-

пытыгар анаан оскуола програм-

матыгар чаҕылҕай Чаҕылҕан ай-

ымньылара үөрэтиллэ, ааҕылла 
сылдьаллар. Биир дойдулаах-

пыт, киэн туттар киһибит И.Д. 
Винокуров – Чаҕылҕан төрөө-

бүтэ 100 сылыгар аналлаах 
улуус ыһыаҕын күн, төрөөбүт-
үөскээбит сиригэр Аппааныга, 
Хатыҥ-Арыы дьаһалтата, уола 
биэрбит хаартыскатынан көрөн, 
оҥорторбут өйдөбүнньүгү үөрүү-

лээх быһыыга-майгыга астылар. 
Наммыт улууһугар киһи тура-

рынан туруоруллубут бу иккис 
өйдөбүнньүк буолар. Ол курдук, 
бастакы өйдөбүнньүк Сэбиэскэй 
кэмҥэ В.И. Лениҥҥэ туруорул-

лубутун билэбит. Өйдөбүнньүк 
үөрүүлээх аһыллыытыгар Ил 
Түмэн депутата А.И. Еремеев, 
Саха сирин суруйааччыларын 
сойууһун председателэ Н.Е. Ви-

нокуров – Урсун, Чаҕылҕан сиэн 
балта Л.М. Сабарайкина, «Нам 
улууһа» МТ баһылыга А.П. Ат-

ласов, улуус депутаттарын сэ-

биэтин председателэ И.Р. Попов,  
«Хатыҥ-Арыы» МТ дьаһалта-

тын үлэһиттэрэ уо.д.а. кыттыы-

ны ыллылар. 
Бу ытык миэстэ саха дьонун 

кутун тута, сүргэтин көтөҕө, ыч-

чаты угуйа туруоҕа диэн санаа-

лаах тарҕастыбыт.
С. АРГУНОВ

Поэт И.Д. Винокуров – Чаҕылҕан төрөөбүтэ 100 сылынан

ЧУЛУУ 
ЧАІЫЛІАНЫ 

ЎЙЭТИТИИ

Улуус баһылыгын колонката

ААСПЫТ НЭДИЭЛЭҔЭ
Ааіааччы, дорообо!

Дьэ, сыл аҥарыттан ордук VI спортивнай 
Оонньууларга бэлэмнэнии үлэлэрбит түмүк-

тэнэн уйаммыт-хатаммыт биллэр түгэнэ үүннэ. 
Бэҕэһээҥҥиттэн күрэхтэһиилэр саҕаланнылар, 
ол курдук аан бастакынан НПК, Хамаҕатта 
спортивнай саалаларыгар волейболистар күөн 
көрсөллөр. Мантан саҕалаан күн аайы араас 
көрүҥнэргэ күрэхтэһиилэр, культурнай тэ-

рээһиннэр ыытыллыахтара. 
Биллэн турар, хайа баҕарар күрэхтэһии 

ыалдьааччыта суох, культурнай тэрээһин 
көрөөччүтэ суох сыалын ситиспэт. Онон, күндү 
ааҕааччы, ким спорт ханнык көрүҥэр дууһата-
санаата чугаһынан улууспут сүүмэрдэммит хамаандатын туһугар 
бу 5 күҥҥэ бириэмэҕин аттаран, быыс булан тиийэн бэйэбит спор-

тсменнарбытын өйөөтөххүнэ улахан махталлаах дьыала буолуо этэ. 
Оонньууларга бэлэмнэнии үлэлэр түмүктэринэн дьон-сэргэ 

улуус киинэ, бөһүөлэктэр ырааһырбыттарын, тупсубуттарын үтүө 
тылларынан бэлиэтээтилэр. Ити үчүгэй. Мантан сиэттэрэн аҥардас 
Оонньууларга, биитэр улахан тэрээһиннэргэ эрэ ситинник хому-

нарбыт, дьиэбитин-уоппутун, бөһүөлэктэрбитин сэргэхситэринэн 
муҥурдаммакка, сыл аайы манна бука бары турунан, ылсан үлэ-

лээтэхпитинэ олорор түөлбэбит мэлдьи ыраас, тупсаҕай буолар 
үгэһин олохтуохтаахпыт. Омук сирдэригэр тиийэн ыраастык уон-

на сэбэрдик олороллорун сөҕө-махтайа көрөбүт, кинилэртэн туох 
итэҕэстээхпитий, санаабытын эрэ ууруохпутун наада. Онон, күндү 
ааҕааччы, бу Оонньуулартан сиэттэрэн улууспут мантан салгыы 
республикаҕа биир кэрэ көстүүлээх, ыраас, тупсаҕай буоларын ту-

һугар өйбүтүн-санаабытын, күүспүтүн холбуохха. 
Александр АТЛАСОВ

От ыйын 7 күнүгэр Хамаҕат-

таҕа саҥа тутуллубут «Эрчим» 
спортивнай саала үөрүүлээх 
аһыллыыта буолла. Бу күҥҥэ 
төһө да ардахтаах буоллар ыра-

ахтан-чугастан үөрүүлэрин тэҥ-

ҥэ үллэстэ нэһилиэк олохтоох-

торо кыра оҕолоруттан саҕалаан 
кырдьаҕаһыгар тиийэ мустубут-

тар. 2006 сыллаахха Хамаҕаттаҕа 
Дунаев А.Г. баһылыктыыр кэми-

гэр нэһилиэк депутаттарын кыт-

та сүбэлэһэннэр эргэ спорт саа-

лаларыгар көҥүл тустууга СССР 
спордун маастара, ветеран-маа-

стардар ортолоругар Аан дойду 
чемпионатын боруонса мэтээл 
призера Габышев Николай Пе-

трович аатын иҥэрбиттэрэ. Онон 
салгыы саҥа тутуллубут «Эр-

чим» спортивнай саалалара Га-

бышев Н.П. аатын сүктэ. Сахалар 
үгэс быһыытынан илдьэ кэлбит 

сиэрбитин-туомму-

тун үөрүүлээх күҥ-

ҥэ дьолу-соргуну 
түстээн алгысчыт 
Александр Федо-

ров  ситэрэн-хото-

рон биэрдэ. 
Спортивнай са-

ала аһыллыытыгар 
Саха сирин государ-

ственнай сүбэһитэ, Саха норуо-

тун VI-с спортивнай оонньуула-

рын ыытыыга уонна тэрийиигэ 
председатель   Д.Е. Глушко, СР 
Правительствотын председате-

лин солбуйааччы А.В. Власов, Ил 
Түмэн депутата А.И. Еремеев, СР 
спордун министрэ М.Д. Гуляев,  
«Нам улууһа» МТ баһылыга А.П. 
Атласов, «Хамаҕатта нэһилиэгэ» 

МТ баһылыга И.Н. Максимов, 
«Целевой фонд будущих поко-

лений РС(Я)» НКО генеральнай 
директора Е.Н. Сидоров, «Саха-

базальт» ХЭО директора Е.П. 
Жирков уо.д.а. кыттыыны ыллы-

лар уонна саала тутуллуутугар 
үлэлээбит, сыраларын уурбут 
дьоҥҥо республика, улуус, нэ-

һилиэк дьаһалталарын аатыттан 
бочуотунай грамоталары туттар-

таатылар. 
Егор Жирков саҥа тутуу сим-

волическай күлүүһүн «Эрчим» 
спортивнай комплекс директо-

рыгар Павлов Г.Н. туттарбытын 
кэннэ кыһыл лиэнтэни Дмитрий 
Глушко, Александр Атласов, 
Евгений Сидоров уонна Е.М. Ша-

пошников аатынан Хамаҕатта 
орто оскуолатын үөрэнээччитэ, 
буулдьанан ытыыга РФ спордун 
маастара Чаара Иванова бысты-

лар. Онтон иһирдьэ киирэн кэл-

бит ыалдьыттары спортивнай 
комплекс директора Павлов Г.Н. 
экскурсиялатта.

Эҥсиэли үрдүнэн
Элиэтиир кубабыт
Кыната кылбаҥныыр,
Кыайыыга арчылыыр
Күөх Наммыт сиригэр
Күөн көрсөр күн үүннэ.
Ким күүстээх – ол кыайдын,
Ким быһый – ол куоттун!
Ээй, чэйиҥ, уолаттар,
Эрчимник хамсаныҥ!
Кытаатыҥ, кыргыттар,
Кыайыыга дьулуһуҥ!
Элэйбэт-сылайбат
Эрчимнээх эрэттэр
Кыайтарыы-хотторуу
Кыһыытын билбэттэр.
Дьулуурдаах, тулуурдаах,
Дьаныардаах буолуоҕуҥ!
Күүстээхтик сананан
Күүркэйэн туруоҕуҥ!
Оонньууттан долгуйан
Омуоһай үөрүөҕэ,
Манчаары астынан
Махтана саныаҕа.

СЭКИ, Хамаҕатта

ЭҤСИЭЛИГЭ ЭРЧИМ КИИРСИИ

VI-с спортивнай 
оонньуулары көрсө ХАМАІАТТАІА – 

САҤА СПОРТСААЛА

РАСПОРЯЖЕНИЕ 
№1258-р от 30.06.2014

О запрете купания людей 
на несанкционированных 

водоемах на территории МО 
«Намский улус»

В связи с проведением VI 
спортивных игр народа Саха и в 
соответствии с частью 4 статьи 
6 Водного кодекса Российской 
Федерации, в целях обеспечения 
безопасности, предупреждения 
и сокращения количества не-
счастных случаев на реках и во-
доемах МО Намского улуса рас-
поряжаюсь:

1. Запретить купание на не-

санкционированных водоемах, 
расположенных на территории 
муниципального образования 
Намский улус летний период 
2014 года.

2. Рекомендовать руково-

дителям предприятий, органи-

заций, учреждений всех форм 
собственности расположенных 
МО «Намский улус» проведение 
инструктажа среди работников 
и учащихся о запрете купания 
на несанкционированных местах 
для купания в реках и водоемах.

3. Главам наслегов совмест-

но с Намским инспекторским 
участком ФКУ «Центр ГИМС 
МЧС России по РС(Я)» органи-

зовать установку табличек (ан-

шлагов) о запрете купания около 
несанкционированных водоемов, 
согласно заключению ТО Управ-

ления Роспотребнадзора по РС(Я) 
в Намском районе о санитарном 
состоянии территорий массово-

го купания людей и пригодности 
поверхностных вод для купания.

4. Главному специалисту от-

дела по делам молодежи и се-

мейной политики  Жергиной Ю.П. 
проводить активную разъясни-

тельную работу среди детей, под-

ростков, молодежи о возможных 
последствиях купания в реках и 
водоемах, не оборудованных для 
отдыха на воде.

5. Данное распоряжение под-

лежит официальному опубли-

кованию в средствах массовой 
информации и на официальном 
сайте администрации МО «Нам-

ский улус».
Глава А.П. АТЛАСОВ

РАСПОРЯЖЕНИЕ 
№1259-р от 30.06.2014 г. 

О запрете продажи 
алкогольной продукции на 
территории МО «Намский 

улус»
В связи с проведением VI 

спортивных игр народа Саха и 
на основании положения Фе-
дерального закона от 22 ноября 
1995 года №171-ФЗ «О государ-
ственном регулировании про-
изводства и оборота этилового 
спирта, алкогольной и спиртсо-
держащей продукции и об огра-
ничении потребления (распи-
тия) алкогольной продукции» 
распоряжаюсь:

1. Запретить розничную про-

дажу алкогольной продукции в 
период проведения VI спортив-

ных игр народа Саха с 7 по 13 
июля 2014 года на территории 
муниципального образования 
«Намский улус».

2. Рекомендовать ММО МВД 
РФ «Намский» Стручкову А.А. 
обеспечить охрану обществен-

ного порядка, принять дополни-

тельные меры по усилению охра-

ны в местах проведения культур-

но-зрелищных, спортивных ме-

роприятий и дислокации участ-

ников и гостей, а также в местах 
массового скопления граждан.

3. Рекомендовать главам по-

селений исполнение настоящего 
распоряжения согласно законода-

тельства Российской Федерации.
4. Контроль исполнения на-

стоящего распоряжения остав-

ляю за собой.
5. Данное распоряжение под-

лежит официальному опубли-

кованию в средствах массовой 
информации и на официальном 
сайте администрации МО «Нам-

ский улус».
Глава А.П. АТЛАСОВ

Биһиги улууспутугар бу сылга техниканы күрэтии элбээтэ. Сүрүн 
төрүөтэ - техниканы аһаҕас ааннаах,түннүктээх, күлүүстээх хаал-

ларыы, массыынаны дьон көрбөт сиригэр туруоруу. Техника иһигэр 
көстөр сиргэ кумааһынньык, сыаналаах таҥас-сап, мал-сал сытара, 
уо.д.а. сэп- сэбиргэл уоруйах уйулҕатын хамсатар, уорууга умсугу-

тар. Гаражка массыынаны киллэрэн баран тас өттүттэн түннүктэрин 
оҥоһуутун, үрдүнэн сабыытын, аанын хатыырын, иэччэхтэрин бэ-

рэбиэркэлээн көрөр куһаҕана суох буолуо этэ.
Арай уорбут буоллуннар! Ыксаамаҥ! Уолуйумаҥ! Чугас сылдьар, 

баар дьонтон ыйыталаһыҥ. Баҕар, ким эрэ көрбүтэ буолуо... Хайдах 
таҥастааҕын, ханнык омугун, хастарын, ханнык хайысханан бар-

бытын, эбэтэр барбыттарын. Уонна полиция дьуһуурунай чааһыгар 
«02» нүөмэргэ эрийэн, техника государственнай номерын, тас өҥүн, 
туох эмит, кыра да буоллар, биллэр бэлиэлэрин, төһө бензиннээҕин, 
ханнык докумуоннар техника иһигэр баалларын, төһөҕө уоран бар-

быттарын уонна да атын наадалаах иһитиннэриилэри биллэриҥ.
Төһөнөн түргэнник уоруу туһунан биллэриллэр да, соччонон 

түргэнник уоруйаҕы уодьуганныырга көрдүүр үлэ барар. Ол кэннэ 
дьуһуурунай чааска кэлэн сайабылыанньа суруйуллар. Онно оло-

ҕуран уоруйахха холуобунай дьыала тэриллэр.
Нам улууһун суолга куттал суох буолуутун инспекцията

ГАИ иһитиннэрэр

УГОНТАН, УОРУУТТАН СЭРЭНИЭХХЭ!



“ЭҐСИЭЛИ”3 От ыйын 9 күнэ. 2014 с.

1980 сыл бэс ыйыгар Мэҥэ-
Хаҥалас оройуонун киинигэр 
Майаіа республика бастакы тыа 
сиринээіи спортивнай оонньуу-
лара ыытыллыбыта. 22 оройу-
онтан спортивнай делегациялар 
кыттыбыттара. БиЇиги орой-
уоммут спортсменнара ахсыс 
миэстэіэ тиксибиттэрэ.

I Хомустаах орто оскуолатын 
учуутала Людмила Хомколова 
100 метргэ III-с миэстэ буол-
бута, эр дьоҥҥо оройуоннааіы 
киин балыыЇа бырааЇа Сергей 
Кривошапкин 100 метргэ баста-
абыта. Гиирэни көтөіүүгэ биЇи-
ги хамаандабыт III-с миэстэни 
ылбыта. Ити көрүҥҥэ Александр 
Грачев, Прокопий Муксунов, 
Анатолий Уваров бириистээх 
миэстэіэ тиксибиттэрэ.

II-с спортивнай оонньуулар 
1984 сыллаахха Нам сэлиэнньэ-

тигэр бэс ыйын 15-17 күннэригэр 
ыытыллыбыттара. 22 оройуонтан 
600 спортсмен спорт араас кө-

рүҥнэригэр күрэхтэспиттэрэ. Бу 
түгэҥҥэ Саха сирин уонна Буря-

тия боксердара күрэхтэспиттэрэ. 
II-с спортивнай оонньуулар 
күрэхтэһиилэрин председате-

линэн райсовет председателин 
солбуйааччытынан үлэлиир 
Матрена Васильевна Петрова 
сүрдээх сатабыллаахтык са-

лайбыта, ол туһунан «Эҥсиэли» 
хаһыат саһарбыт страницатыт-

тан билэбит. Биһиги спортсмен-

нарбыт эмиэ ахсыс миэстэнэн 
муҥурдаммыттара. 

II-с спортивнай күрэхтэһии-

ни райсовет председателэ Жир-

ков В.Н., Петрова М.В., секре-

тара Габышева М.Н., комсомол 

райкомун секретара 
Кривошапкин И.З., 
Ленскэй сэбиэт пред-

седателэ Захаров 
И.Н., оройуон спор-

дун комитетын пред-

седателэ Ядреев С.П., 
спортивнай оскуола 
директора Алексеев 
С.П. уо.д.а. 22 оро-

йуон спортсменна-

рын күрэхтэһиитин 
сүрдээх тэрээһин-

нээхтик ыыппытта-

рын бэлиэтиибин.
Бу ыстатыйабын 

II-с спартакиада тэ-

рийэр комитетын 
председателэ Пе-

трова М.В. туһунан 
ахтыыбын суруйуом. 
1969 сыллаахха 15 №-дээх Сал-

баҥнааҕы быыбардыыр уокурук-

тан депутатынан талыллан оро-

йуон сэбиэтин тэрээһинин сес-

сиятыгар кыттыыны ылбытым. 
Онно райсовет председателин 
солбуйааччынан Намнааҕы пе-

дучилище уокуругуттан депутат 
Петрова Матрена Васильевнаны 
биир санаанан быыбардаабып-

пыт. Онтон ыла 40-ча сыл уста-

та кини райсовет председателин 
солбуйааччынан  17 сыл, мин 22 
сыл устата тохтоло суох нэһи-

лиэк сэбиэтин председателинэн 
үлэлээбиппит. 1990 сыллаахтан 
тохтоло суох Салбаҥ нэһилиэ-

гин ветераннарын сэбиэтин пред-

седателинэн үлэлии сылдьабын.
Петрова М.В. үс төгүл биһи-

ги нэһилиэкпит уокуругуттан 
оройуон депутатынан талыллан, 
депутат үрдүк дуоһунаһын чиэс-

тээхтик толорон 
быыбардааччы-

лар махталларын 
үгүстүк истибитэ. 
Нэһилиэкпит оро-

йуон кииниттэн 
ыраах сытар буо-

лан, кыһалҕабыт 
куруутун элбэх 
буолааччы – на-

каас да араас, этии 
да үгүс. 

Матрена Ва-

сильевна депутат 
быһыытынан да, 
үлэтинэн да үгүс-

түк сылдьан мун-

н ь а х т а а н ,  д ь о-

ну-сэргэни кытта 
ирэ-хоро кэпсэтэн 
барарын астына-

ра, сайын суол хаайтарыытын би-

риэмэтигэр вертолетунан да кэ-

лэрин кэрэйбэт этэ. Ол сылларга 
быыбардааччылар туруорсуула-

рынан аҕыс кылаастаах оскуола, 
түөрт квартиралаах учууталлар 
уопсайдара, пекарня, детсад, ба-

лыыһа, кулууп дьиэлэрэ, онтон 
да атыттар тутуллубуттара.

Салбаҥтан турбут депутат-

тар туруорсууларынан (Петрова 
М.В., Бочкарев В.М., Ларионов 
Е.М., Никонов В.Е.) олоххо киир-

бит, дьон-сэргэ олоҕор улахан 
суолталаах боппуруостарынан 
дьарыктаммыттарын киэн тутта, 
махтана ахтабыт, ол курдук, үр-

дүк күүрүүлээх электрическэй 
уот, уопсай дьиэлэр, АТС, теле-

визор станцията күннээҕи олох-

пут арахсыспат көрдөбүллэрэ 
буолаллар.

1990 сыл саҕана оройуон ве-

тераннарын сэбиэтин председа-

телинэн Протопопов Афанасий 
Андреевич үлэлиир этэ. Кини 
республикаҕа «Өйдөбүнньүк», 
улууска «Мэҥэ таас» кинигэлэр 
тахсыыларыгар матырыйаал хо-

муллуутугар олук уурбута. Кини 
кэнниттэн Матрена Васильевна 
улуус ветераннарын үлэтин олус 
тэтимнээхтик салгыы салайбыта, 
сэрии ветерана Протопопов А.А. 
үлэтин салҕаабыта 

1986 сыллаахха олунньуга 
Намнааҕы РАПО кадрдарын сү-

рүннүүр специалиһынан үлэлиир 
кэмигэр бэртээхэй бачыымнарын 
тэрийэн ыыппытын астына бэ-

лиэтиибин, ол курдук, ыччакка 
үүтү ыаһыҥҥа, оттооһуҥҥа со-

циальнай куоталаһыы тэрийэрэ. 
Биһиги нэһилиэк бастыҥ отчута 
Кэскил Баишев оройуоҥҥа I-кы 
миэстэни, «Саһарҕа» ферматын 
старшайа Жиркова В.А. наар бас-

такы уонна «Ровесник» ферма 
ыччат комсомольскай ферматы-

гар Эверстова Г.А. үүтү ыаһыҥҥа 
инники күөҥҥэ сылдьыбыттара.

Матрена Васильевна эҥкилэ 
суох үлэтин иһин түөрт мэтэ-

элинэн уонна 1984 сыллаахха  
«Саха АССР культуратын үтүө-

лээх үлэһитэ» диэн бочуотта-

ах аат иҥэриллибитэ. И.Е. Ви-

нокуров 110, М.К. Аммосов 110 
сыллаах үбүлүөйдэрин үрдүк 
таһымҥа ыыттарбыта. И.Д. Ви-

нокуров – Чаҕылҕан, Е.С. Сив-

цев – Таллан Бүрэ, Н.М. Рыку-

нов үбүлүөйдэрин ыытыынан эрэ 
буолбакка, кинилэргэ анаан ки-

нилэр айымньыларыгар олоҕуран 
пааматынньыктары оҥорторбута 
үрдүк сыанабылы ылбыта. Улу-

ус үгүс нэһилиэктэригэр Улуу 
Кыайыы 60 сылынан элбэх па-

аматынньыктар, обелискалар 
тутуллубуттара, өрөмүөннэнэн 
тупсарыллыбыттара. 

Матрена Васильевна үлэ-

лиир кэмигэр республикаҕа 3-4 
сыл бастакы миэстэни ылбы-

та. Нэһилиэккэ кинини кытта 
уһуннук бииргэ үлэлээбит пред-

седателлэр үтүөлэринэн ман-

нык улахан миэстэни ыллахпыт 
диирэ. Ол курдук, Ядрихинская 
Д. (Модут), Бурнашева Т. (Хама-

ҕатта), Прядезникова Д., Лукина 
С. (Бөтүҥ), Рожина Е. (Аппааны), 
Сивцев Н. (Хатырык), Никонов В., 
Колесов В., Петрова М., Гурьева 
Т., уо.д.а. (Нам сэлиэнньэтэ), бу 
ааттаммыт ветераннары куруук 
күндүтүк саныыра, махтанара.

2014 сыл, Матрена Васильев-

на баара буоллар, киниэхэ үөрүү-

лээх сылынан буолуохтааҕа, 1984 
сыллаахха кини тэрээһининэн 
ыытыллыбыт спартакиада 30 
сыла, Культура сыла, чаҕылхай 
убаастыыр, үрдүктүк сыаналыыр 
поэттарбыт, Илья Чаҕылҕан 100 
сааһа, Таллан Бүрэ, Н. Рыкунов 
үбүлүөйдэрэ, бастакы хос сиэнэ 
күн сирин көрбүтэ, убаастыыр 
эдьиийбит баара буоллар кини 
үөрүүтүн тэҥҥэ үллэстиэ этибит. 

Дьүөгэлэрин, оҕолорун, сиэн-

нэрин, аймахтарын, ветеранна-

ры бу буолаары турар спортив-

най оонньуулар буолалларынан 
эҕэрдэлиибин уонна баҕарабын 
чэгиэн-чэбдик доруобуйаны, 
дьолу-соргуну, таһаарыылаах 
үлэни-хамнаһы!

Ф.Д. УШНИЦКАЯ, 
үлэ ветерана, Салбаҥ 

ветераннарын сэбиэтин 
председателэ, дьүөгэтэ

Үтүө киһи аата 
үйэлэргэ умнуллубат ТЭРИЙЭР ТАЛААННААІА

Хомуһу доҕор оҥостон үрдүк 
ситиһиилэри дабайар, саха кул-

тууратын сайыннарар, ыччакка 
тарҕатар чаҕылхай, холобур буо-

лар эдэр дьон элбээн иһэриттэн 
киһи эрэ үөрэр. Биир оннук дьиҥ 
сахалыы куттаах-сүрдээх, та-

лааннаах киһинэн Нам улууһун 
Бартыһаан нэһилиэгиттэн төрүт-

тээх, АГИИК 4 кууруһун усту-

дьуона Алгыс Павлов буолар. 
Алгыс хомуһу ытыһын ымыыта 
оҥостон куруук илдьэ сылдьар, 
«Дыгын» диэн этно-бөлөх тэри-

нэн, саха хомуһун дьүрүһүтэн 
ыччакка, бар дьонугар саха кул-

тууратын тарҕатааччы, төрүт 
үгэһи утумнааччы буолар. 

 -Алгыс, дорообо. Эйигин 
бу Хаҥаласка буолбут Олоҥхо 
ыһыаҕар эдэр ыччакка анал-

лаах хомус күрэҕэр Гран-при 
х а һ а а й ы н а  б у о л б у к к у н а н 
эҕэрдэлиибин! Хомуһу кытта 
билсиһииҥ хаһан, хайдах этэй?

 -Дорообо, махтал. Мин хо-

муһу кытта билсиһиим 5 кыла-

аска үөрэнэр эрдэхпинэ буол-

бута. Ол саҕана хомуһу соччо 
интэриэһиргээбэт этим. Биир 
үтүө күн ийэм хомус атыыла-

һан аҕалбыта. Аан бастаан кини 
үөрэппитэ, хомус тардарга. Он-

тон сыыйа-баайа бэйэм үөрэ-

нэн киирэн барбытым. Ол кэннэ 
тохтуу сылдьыбытым, 9 кылаа-

ска тахсан баран дьэ үчүгэйдик 
ылсан, санаабын ууран дьарык-

таммытынан барбытым. Хомуһу 
тардарга бэйэм үөрэммитим, ол 
сылдьан тылынан тардыы ньы-

матын киллэрбитим, саҥа сүү-

рээн диэн этиэххэ сөп. Бу автор-

скай ньыма буолар. Тылбынан 
хомус тардарбын Хомус Уйбаан 
истэн баран үчүгэйдик ылыммы-

та, биһирээбитэ, салгыы сайын-

нар диэбитэ. Хомуһу тылынан 
тардыы ньыматын киллэрбиппэр 
импровизатор-хомусчут аатын 
иҥэрбиттэрэ, 10 кылааска сы-

рыттахпына.
 - Сүрдээх интэриэһинэй эбит. 

Ити тылынан тардыы урут суоҕа 
дуо? Хайдах токкуйдаабыккы-

ный, үөрэммиккиний?
 - Киһи барыта биирдик - 

илиилэринэн, тарбах көмөтүнэн 
оонньуур диэн туох эрэ саҥаны, 
сонуну көрдөөбүтүм. Толкуй-

даабытым, туох саҥа сүүрээни 
киллэриэххэ сөбүй диэн. Арай, 
түүл түһээтим уонна сарсыны-

гар тураат да, хомуспар боруо-

балаатым. Тылынан тардан ити 

үгэс буолбут ньыманы барытын: 
сыыйа тардыыны, табыгыры, 
күөрэгэйдэтиини, таҥалайы, 
тэтимнээҕи, ырыа матыыбын 
уо.д.а. таһаарыахха сөп эбит диэн 
билбитим. Ол кэннэ сыыйа-ба-

айа үөрэнэн, чочуйан баран дьон 
дьүүлүгэр таһаарбытым. Бастаан 
соһуйар этилэр, итэҕэйбэт кур-

дуктара, фонограмма да диэч-

чилэр баар этилэр. Элбэх киһи 
көрөн-истэн биллэ, видеоҕа игин 
устан тарҕанна, үөрэнэн да эрэл-

лэр. Онон үөрэбин, саҥа сүүрээн 
тарҕанан эрэриттэн.

 Урут Федора Гоголева ты-

лынан тардар эбит, оонньуутун 
саҕаланыытыгар, ол иһин Хомус 
Уйбаан ылынан, сүбэ-ама биэ-

рэн өйөөбүтэ. Тылынан тардар 
ыарахан, бастаан тылыҥ хайа ба-

рар, кыбытаҕын. Ыллыҥ да киһи 
сатаабат.

 - Ити ньымаҕар дьону үөрэ-

тэҕин дуу?
 - Хомуска бастакы учуута-

лым ийэм диибин. Уонна «баҕа-

лаах баҕанаҕа ыттар» дииллэ-

ринии, бэйэм баҕабынан, дьулу-

урбунан үөрэнним. Хомус тар-

дарбар үгэс буолбут ньыманы 
тутуһабын. Эдэр дьон буолар-

быт быһыытынан, бөлөхпүтүгэр 
түргэн тэтимнээҕи эмиэ тарда-

быт. Дьону үөрэтэбин, кэлбит 
дьону кими баҕарар үөрэ-көтө 
үөрэтэбин. Киһи аан бастаан үгэс 
буолбут ньымалары билиэхтэ-

эх, баһылыахтаах. Сыыйа үөрэ-

нэн бардаҕына тугу эрэ саҥаны 
киллэриэн сөп. Билигин киһи 
барыта ат кистиирин, кыыл-
көтөр саҥатын үтүктэргэ үөрэнэ 
сатыыллар, тута. Дьиҥэ, кыыс, 
дьахтар киһи нарыннык оонньу-

охтаах, тапталы таһаарыахтаах, 
хомус тардан. Түргэн тэтимнээх, 
дохсун оонньуу эр дьоҥҥо барсар 
дии саныыбын.

 - Хомус туһунан төһө баҕа-

рар кэпсии олоруоххун сөп эбит 
дии. Хомус эн олоххор суолтата?

 - Хомус – мин чугас доҕорум.
Куруутун укта сылдьабын. Хаһан 
баҕарар, ханна баҕарар хомусту-

охпун сөп. Хомус тардар киһи 
сырдыкка, кэрэҕэ тардыһар, бэй-

этин сайыннара сатыыр. Хомой-

ор да, үөрэр да кэммэр хомуһум 
миигинниин тэҥҥэ сылдьыһар. 
Кэтээн да көрдөххө, хомуһунан 
дьарыктанар оҕолор үчүгэйгэ 
тардыһар курдуктар, куһаҕан 
дьаллыкка ылларбаттар, киһи 
быһыытынан майгылара-сиги-

лилэрэ боростуой, холку буолар.
 - Үөрэҕиҥ туһунан кэпсии 

түс эрэ, туох идэҕэ уһуйулла 
сылдьаҕын?

 - Үөрэхпитигэр аҥардас са-

ха фольклорун эрэ буолбакка, 
хотугу норуоттар фольклор-

дарын, култуураларын эмиэ 
үөрэтэбит. Араас инструмен-

нарга: күпсүүргэ, кырыымпаҕа, 
дьаҕаҕа о.д.а. оонньуурга үөрэ-

нэбит. Бу үөрэххэ баҕаран туран 
киирбитим, бүтэрдэхпинэ идэ-

бинэн үлэлиэм, бөлөхпүн сайын-

нарыам. 
 - Эдэр киһи диэтэххэ, ботуч-

чу ситиһиилэрдээххин, саамай 
үрдүк ситиһиилэриҥ туһунан 
кэпсии түспэккин ээ.

 - Аан бастакы улахан сити-

һиим диэн 2009 с. Нам улууһун 
Ытык киһитэ, «Дьүрүл» народ-

най ансаамбыл салайааччыта 
Д.И. Кривошапкин бирииһигэр 
Гран-при буолбутум. Ол кэннэ, 
дьэ улахан сыанаҕа тахсыбытым. 
2010 с. «Хотугу сулус» республи-

катааҕы күрэххэ Гран-при, 2011 
с. Бүөтүр Оҕотоойоп аатынан эр 
дьоҥҥо хомус күрэҕэр Гран-при, 
2012 с. Хаҥаласка Спиридон Ши-

шигин бирииһигэр эмиэ Гран-
при, 2013 с. Федора Гоголева 
аатынан күрэххэ Гран-при, 2013 
с. Майаҕа Олоҥхо ыһыаҕар эдэр 
ыччакка хомус күрэҕэр Гран-при 
буолуталаабытым. Быйыл үөрэх-

пэр ыытыллыбыт «Мистер АГИ-

ИК-2014» күрэххэ I Вице-Мистер 
АГИИК, «Приз зрительских сим-

патий» анал аат, Ил Түмэн уонна 
Култуура министерствота олох-

тообут бириистэрин хаһаайына 
буолбутум. «Дыгын» диэн Алдан 
Рожинныын этно-бөлөхтөөхпүт, 
бөлөхпүт эмиэ ситиһиитэ элбэх, 
араас тэрээһиннэргэ куруук кыт-

табыт. Уонна бу соторутааҕыта 
Олоҥхо ыһыаҕар эдэр ыччакка 
«Ытыс ымыыта» хомус күрэҕэр 
биирдиилээн толорооччуларга 
Гран-при уонна Нам улууһун 
ыһыаҕар фольклор хайысхаты-

гар эмиэ Гран-при буоллум.
 - Эн сахалыы ааттааххын 

эбит, күүстээх суолталаах аат 
буолар.

 - Миигин ийэм ааттаабыта. 

Бииргэ төрөөбүт бары сахалыы 
ааттаахпыт: Сандал, Сарыал, 
Дайаана. Ийэм өссө эрдэттэн 
толкуйдаабыт, ааппын. Бастакы 
оҕо буолан күүтүүлээх оҕо буол-

лаҕым, төрөппүттэрбэр. Ийэм 
кэпсиир, Алгыс диэн аат өссө 
мин олох баар буолуом инниттэн 
кэлбит. Аатым бэйэбэр барсар 
дии саныыбын, алгыс курдук су-

олтата сырдыкка–кэрэҕэ тарды-

һар, Айыылары кытта ситимнээх 
диэн. Ардыгар дьон псевдонимыҥ 
дуо дииллэр, наһаа күүстээх аат 
диэн этэллэр. Дьон санаата араас 
буоллаҕа. Киһи бэйэтэ кэтэх 
санаата суох, сиэрдээхтик сы-

рыттаҕына, аатын харыстыыр, 
ытыктыыр буоллаҕына аат эмиэ 
эйигин харыстыыр, көмөлөһөр 
күүһэ улаатар.

 - Мин билэрбинэн, эн олус 
сахалыы тыыннаах, сахалыы 
сылаас, истиҥ эйгэлээх дьиэ кэр-

гэҥҥэ уллааппыккын. Оҕолор 
бары сахалыы ааттааххыт, тө-

рөппүттэргитин «ийээ», «аҕаа» 
диэн ыҥыраҕыт.

- Аҕам Павлов Иван Гаври-

льевич «Саханефтегаз» үлэһитэ, 
ийэм Павлова Анастасия Михай-

ловна нуучча тылын уонна ли-

тературатын учуутала. Бииргэ 
төрөөбүт төрдүөбүт, оҕолор ба-

ры сахалыы ааттаахпыт. Ытык 
киһибитинэн эбэбит Сивцева 
Александра Васильевна буолар. 
Биһиги дьиэ кэргэн сахалыы 
тыыннаахпыт, сахалыы иити-

илээхпит. Бары сахалыы таҥас 
тиктэрэн араас куонкурустарга 
кыттабыт. Маннык суолу биһиэ-

хэ ийэбит арыйбыта, киниэхэ 
махталбыт муҥура суох. Хомус 
тардар талааммын киниттэн 
ылбыт курдукпут, аан бастаан 
үөрэнэрбэр ийэм эппит тылларын 
куруук өйдүүбүн. Сиэри-туому 
тутуһарга төрөппүттэрбит, эбэ-

бит куруук сүбэлииллэр, кэп-

сииллэр. Төрөппүттэрбитин ийээ, 
аҕаа диибит. Ийэбит итинник дэт-

тэрбитэ, суолтатын быһааран би-

эрбитэ. Сахалыы тыыннаах дьиэ 
кэргэҥҥэ улааппыт оҕо тоҕо эрэ 
итэҕэлгэ ордук чугас буолар эбит, 
ону бу улаатан баран толкуйдаа-

бытым, өйдөөбүтүм.
- Эн санааҕар ситиһии төрдө 

тугуй? Ситиһиилээх киһи буо-

ларга ханнык хаачыстыба на-

аданый?
- Ситиһии киһиттэн бэйэтит-

тэн тутулуктаах. Баҕа санааҥ 
күүстээх буоллаҕына, күүстээх 
санаалаах, сыалгын толорорго 
дьулуурдаах буоллаххына ту-

гу эрэ ситиһиэххин сөп. Тулуур 
диэн баар буолуохтаах, ыһыкты-

мыахха наада.
- Алгыс, эдэр ыччакка тугу 

баҕарыаҥ этэй, кэпсэтиибит тү-

мүгэр?
- Бастатан туран, доруобуйа-

ны. Куһаҕан суолу тутуһумаҥ, 
чөл олоҕу өрө тутуҥ, спордунан 
дьарыктаныҥ. Бэйэҕит сыалгы-

тын, баҕа санааҕытын ситиһэргэ 
күүстээх санаалаах буолуҥ.

 Эдэр ыччаты хомус эйгэтигэр 
ыҥырыахпын баҕарабын. Хомус 
тардар киһи куруутун холку, 
сырдыкка-кэрэҕэ тардыһыылаах 
буолар. Тус олоҕо табыллар, си-

тиһиитэ элбиир. Хомус – бу мээнэ 
тэрил буолбатах, бу Айыылары, 
сир иччилэрин кытта ситимниир 
тэрил буолар. Саха киһитэ хомус 
тардар буоллаҕына ис туруга, са-

наата ыраас, кута-сүрэ чөл буо-

лар. Саха киһитэ сырдык, ыраас 
буолуохтаах.

 Кэпсэттэ Күн АЛГЫС

Киэн туттар  дьоммут - 
биир дойдулаахтарбыт ХОМУҺУ ДОІОР ОҤОСТОН

Өр сылларга бииргэ олорбут, алтыспыт 
убаастыыр дьүөгэбитигэр Габышева Надеж-

да Федоровнаҕа, оҕолоругар, сиэннэригэр 
кэргэнэ, аҕалара, эһэлэрэ

ПОПОВ 
Афанасий Афанасьевич

уһун, ыарахан ыарыыттан олохтон барбы-

тынан дириҥ кутурҕаммытын биллэрэбит.
Колпашниковтар, Лазаревтар, 

Кайгародова  Л.Н., Макарова С.Т.

Тапталлаах кэргэним, аҕабыт, эһэбит
ПОПОВ 

Афанасий Афанасьевич
уһун, ыарахан ыарыыттан күн сириттэн 
күрэммитин билэр дьоммутугар, доҕоттор-

бутугар биллэрэбит.
Кэргэнэ, кыыһа, уола, кийиитэ, 

сиэннэрэ

Биир дойдулаахпыт, бырааппыт
ПОПОВ

Афанасий Афанасьевич
уһун, ыарахан ыарыыттан күн сириттэн 
барбытынан таптыыр кэргэнигэр Надежда 
Федоровнаҕа дириҥ кутурҕаммытын бил-

лэрэбит.
Намтан, 1 Хомустаахтан Мария, 

Иннокентий, Полина, Артур, Марианна 
Ивановтар

Күндү балтыбар, эдьиийбэр Габышева 
Надежда Федоровнаҕа таптыыр кэргэнэ, 
күтүөппүт

ПОПОВ 
Афанасий Афанасьевич

ыарахан ыарыыттан өлөн туораабытынан 
дириҥ кутурҕаммытын тиэрдэбит.

Эдьиийиҥ, балтыҥ

Бииргэ үлэлиир коллегабытыгар Габы-

шева Надежда Федоровнаҕа, оҕолоругар 
Мотяҕа, Аликка, сиэннэригэр, аймахтарыгар 
кэргэнэ, аҕалара, эһэлэрэ

ПОПОВ 
Афанасий Афанасьевич

уһун, ыарахан ыарыы кэнниттэн күн сирит-

тэн барбытынан дириҥ кутурҕаммытын 
тиэрдэбит.

«Быйаҥ» ХЭО коллектива

Улуустааҕы үөрэх управлениета, про-

фсоюз улуустааҕы комитета Хатырык «Кэрэ-

чээнэ» оҕо саадын медсестратыгар Осипова 
Н.А., кини бииргэ төрөөбүттэригэр, кэргэни-

гэр Кириллин А.В., оҕолоругар, сиэннэригэр 
тапталлаах балтылара, кэргэнэ, ийэлэрэ, 
эбэлэрэ, Саха республикатын доруобуйатын 
харыстабылын туйгуна

КИРИЛЛИНА
Джульетта Афанасьевна

уһуннук, ыараханнык ыалдьан күн сириттэн 
барбытынан дириҥ кутурҕаннарын тиэр-

дэллэр.

РЕЗУЛЬТАТЫ ЛОТЕРЕИ 
М-н «Дельфин»

1. Гамак №1874
2. Утюг №2285
3. СВЧ №1110
4. Чоппер №1773
5. Мультиварка №1789
6. Доска разделочная №0097
7. Монитор №0713
8. Поднос №1259
9. Емкость д/воды №2085
10. Блинница №1199
11. Чоппер №2235
12. Холодильник №1787
13. Набор контейнеров №1665
14. Принтер №1674
15. Коврик №1806
16. Набор Кухонный №1732
17. Ложка для спагетти №0008
18. Утюг №2045
19. Мультиварка №1457
20. Набор д/пикника №1196

Центр поддержки предпри-
нимательства МР «Намский 
улус» объявляет конкурс для 
ИП, занятых в сфере производ-

ства. Возмещение затрат % по 
кредитам.

Субсидия предоставляется в 
целях возмещения части затрат 
на уплату процентной ставки по 
кредитам, выданным субъектам 
малого и среднего предпринима-

тельства на строительство (ре-

конструкцию) для собственных 
нужд производственных зданий, 
строений, сооружений и (или) 
приобретение оборудования в 
целях создания и (или) развития, 
и (или) модернизации производ-

ства товаров.
Подробную информацию и 

прием документов осуществля-

ются по адресу: с. Намцы, ул. Ст. 
Платонова, 17, конт. тел. 41-8-03, 
89248737751

® СЪЕМКА СВАДЕБ И 
ТОРЖЕСТВ!

Желаете запечатлеть се-

мейные торжества, свадьбы, 
юбилеи? Нет ничего проще – по-

звоните по телефону 42-9-48, 
89243660623, 89141077316. Мы 
приедем и по вашему желанию 
качественно, профессионально 
снимем на видео и фото с от-

личным оформлением. Также 
принимаем заказы на имидж-
фильмы, музыкальные клипы, 
семейное фотографирование на 
дому, перевод из видеокассет 
на цифровые носители, монтаж 
и запись частных видеосъемок.

® «ТӨРҮТ УУ» ТЭРИЛТЭ 
БИЛЛЭРЭР:

19 лиитэрэлээх бутыыллаах 
ЫРААС УУНУ биһигиттэн мэл-

дьи атыылаһыахха сөп. Атыыга 
бааллар помпалар, кулердар, ону 
таһынан скандинавскай хаамыы 
торуоскалара.

Кирдээх, саһарбыт уонна хай-

дыылаах баллоннары төттөрү 
ылбаппыт. 

Нам: Чернышевскай уул. 6-та, 
«Олоҥхо» атыы киинэ, 

Аппааны: Лена уул. 16-та. 
Аадырыска тириэрдии теле-

фоннара: МГФ-873-73-11, МТС-
300-11-70.

® Приглашаем жителей и го-

стей с. Намцы и Намского улуса в 
новый центр «Мегафон». Прода-

жа и абонентское осблуживание 
симкарт (восстановление, отклю-

чение и подключение услуг). 
Наш адрес: с. Намцы, ул. Чер-

нышевского, 7/1, здание ТЦ «Се-

ко» (Зеркальный). Режим работы: 
пн.-пт. – с 9 ч. до 18 ч., сб. – с 10 ч. 
до 16 ч.

® Продается 3-х комн. квар-

тира в 4-хкв. доме с отдельным 
входом в квартиру через свою 
территорию. Внутри территории: 
котельная 3-6, душ, 2 теплицы. 
Помимо этого имеется ограж-

денная усадьба с надворными по-

стройками: баня, туалет, хотон, 
гараж, курятник – 970 т.р. Торг.

Тел. 89142348728, 89142898480

® Производство, установка и 
обслуживание натяжных потол-
ков. Мы рады предложить и уров-

невые потолки любой сложности! 
Монтаж от 1 дня, гарантия каче-

ства, надежность, практичность! 
Возможность выбора цветов и 
фактур! Выезд замирщика, ка-

талог и консультация бесплатно!
Тел. 89644274005

® 5 ыанар ынаҕы (тыыннаах 
ыйааһынынан: 150 солк./киилэ-

тэ) уонна 4 ньирэйи атыылыы-
быт (тыыннаах ыйааһынынан: 
150 солк./киилэтэ).

Тел. 89241735048, 89142661083, 
89241688940

® Срочно продается 3-хкомн. 
квартира в г. Якутске (ч/б) в 17-м 
квартале на ул. Семена Данило-

ва с перспективой сноса на 2018 
г., 1-й этаж, цена по договорен-

ности.
Тел. 89627316128

Автономное учреждение РС(Я) среднего профессионального 
образования

«НАМСКИЙ ПЕДАГОГИЧЕСКИЙ 
КОЛЛЕДЖ ИМ. И.Е. ВИНОКУРОВА»

Адрес: 678380 Намский улус, село Намцы, Студенческая, 1,
телефон 8(41162) 41-1-94; e-mail: colnam2008@mail.ru
сайт:www.namcollege.ya1.ru
Лицензия на право осуществления образовательной деятельности  Серия 

СЯ № 001270 рег №134 от 07.02.2012.
Свидетельство о государственной аккредитации Серия 14 № 001055 рег 

№56 от 07.02.2012.
Прием на 2014-2015 уч. год

Очная форма обучения на бюджетной основе 
на базе среднего общего образования (11), начального 

профессионального образования:
№ Специальность Квалификация Срок об-

учения
Вступительные 
экзамены

Кол. 
мест

1  «Изобразительное ис-

кусство и черчение»
«Учитель изобразительно-

го искусства и черчения»
3 года 10 
месяцев

1.Рисунок;
2. Собеседование. 25

2
 «Профессиональное 
обучение» (по профи-

лю: искусство)

«Мастер производствен-

ного обучения, технолог»
3 года 10 
месяцев

1. Композиция
2.Собеседование. 25

3 «Дошкольное образо-

вание»
«Воспитатель детей до-

школьного возраста»
3 года 10 
месяцев 1. Собеседование. 25

на базе основного  общего образования (после 9 кл.):
№ С п е ц и а л ь -

ность Квалификация Срок об-

учения
Вступительные 
экзамены

Кол. 
мест

5

 «Педагогика 
дополнитель-

ного образо-

вания»  

«Педагог дополнительного образо-

вания детей в области:
 -технического   творчества; 3 года 10 

месяцев

1.Черчение;
2. Собеседование.

25
– изобразительной деятельности 
и декоративно-прикладного ис-

кусства»

1. Рисунок;
2. Собеседование.

Заочная форма обучения на бюджетной основе
на базе среднего общего образования (11 кл.), начального 

профессионального образования:
№ С п е ц и а л ь -

ность Квалификация Срок об-

учения
Вступительные 
экзамены

Кол.  
мест

1

 «Педагогика 
дополнитель-

ного образо-

вания»

«Педагог дополнительного образо-

вания детей в области изобрази-

тельной деятельности и декоратив-

но-прикладного искусства»

3 года 10 
месяцев

1.Рисунок;
2. Собеседование. 25

Заочная форма обучения на платной основе
на базе среднего общего образования (11 кл.), начального 

профессионального образования:
№ Специальность Квалификация Срок об-

учения
Вступительные эк-

замены
Кол. 
мест

1 «Дошкольное об-

разование»
«Воспитатель детей дошколь-

ного возраста»
2 года 10 
месяцев

1. Собеседование. 25

2
«Экономика и 
бухгалтерский 
учет»

«Бухгалтер» 2 года 10 
месяцев

1. Собеседование. 25

Прием документов с 20 июня по 15 августа
Вступительные испытания с 18 по 22 августа
Тел. приемной комиссии: 8 (411) 62 41-194
Необходимые документы:
• копия паспорта;
• аттестат или диплом об образовании;
• медицинская справка с сертификатом о проф.прививках, сни-

мок ФЛГ;
• характеристика с места учебы, работы;
• 6 фотографий 3*4;
• справка о составе семьи;
• приписное свидетельство или военный балет (для юношей);
копия трудовой книжки, имеющим стаж работы
Стоимость заочной формы обучения в год 33 000 рб

Ытыктабыллаах ЕКАТЕРИНА АФАНАСЬЕВНА!
Эйигин 80 сааскын туолар бэлиэ, өрөгөйдөөх күҥҥүнэн истиҥ-

ник эҕэрдэлиибит!
Талан ылбыт таптыыр идэҕинэн өр сылларга араас тэрилтэлэргэ 

талааннаах тарбахтаах асчыт буолан үгүс дьону минньигэс-тото-

ойу аскынан күндүлээбитиҥ. 19 сыл устата тубдиспансерга пова-

рынан үлэлээн, сэллик ыарыһахтар доруобуйалара тупсарыгар ис 
сүрэххиттэн кыһаллан, санааҕын ууран иҥэмтэлээх аһынан хаач-

чыйан, түргэнник үтүөрэн тахсалларыгар күүс-көмө буоларыҥ. Эн 
үтүө-сэмэй майгыгын, дьоҥҥо элэккэй сыһыаҥҥын куруук саны-

ыбыт, сыаналыыбыт. Эн этэҥҥэ доруобай буолан чугас дьоҥҥун, 
оҕолоргун, сиэннэргин, хос сиэннэргин үөрдэ, өйөбүл-тирэх буолан, 
кинилэр тапталларыгар, махталларыгар угуттанан өссө да уһуннук 
чэгиэн сылдьаргар баҕарабыт.

Эҕэрдэни кытта тубдиспансер коллектива

Күндү кыыһым, ийэбит, эдьиийбит, балтыбыт, элбэх хаан аймах 
оҕолор эдьиийдэрэ ЕГОРОВА ЕЛЕНА ДМИТРИЕВНА 50 сыл анараа 
өттүгэр күнү көрбүт күндү күҥҥүнэн, сиргэ кэлбит саргылаах сылгы-

нан үөрүүгүн үллэстэн туран истиҥ-иһирэх эҕэрдэбитин тиэрдэбит!
Баҕарабыт Эйиэхэ эдэрдии эстибэт эрчими, өрүү күлэ-үөрэ 

сылдьар чиргэл туругу, кэлэр кэмнэргэ уҥа өттүгэр уолуҥ, хаҥас 
өттүгэр кыыһыҥ күүс-көмө буолан, үөрүү эрэ далаһатынан хаам-

таран, олоҕуҥ чороонун дьолунан толорон, үйэҥ уһууругар олук 
ууруохтуннар.

Баҕа санааларын алгыс гынан анаатылар ийэҥ Зинаида 
Ивановна, уолуҥ Айаал, кыыһыҥ Айыына, балтыҥ Людмила, 

күтүөтүҥ Василий, кыра бырааттарыҥ Костик, Валерчик, 
аймахтарыҥ Колесовтар, Софроновтар, Каландаровтар, 
Колесовтар, Колодезниковтар, Корниловтар, Каниннар, 

Харайдановтар дьиэ кэргэттэрэ

ИЇИРЭХ ТЫЛЛАР

БИЛЛЭРИИЛЭР

® Продаю лафет на 16 см – 9 м, 
18 см – 9 м. Доставка. 89243604394, 
А также продаю частный ново-

строенный дом в с. Аппаны – 54 
кв.м. (7х7 с пристроем 3х3), 2013 г. 
постройки. Газ + свет, огромный 
участок размером 25 соток, над-

ворные постройки. Документы все 
в собственности. Цена: 1300000 рб. 
с торгом. 

Тел. 89243604394, 89142391242

Информация
За 1 полугодие 2014 года ис-

полнение бюджета МО «Фрун-

зенский наслег» составило: 
- по доходам – 6 455 574,7 руб., 

что составляет 75,7% от плана по 
доходам на 1 полугодие 2014 года;

- по расходам – 5257404,0 руб.
Численность муниципальных 

служащих на 01 июля 2014 г. со-

ставляет 3 человека, расходы на 
их денежное содержание – 1 458 
272,9 руб.

Численность работников му-

ниципальных учреждений на 01 
июля 2014 г. составляет 3 чело-

века, расходы на их денежное 
содержание – 591 513,7 руб.

Глава МО «Фрунзенский 
наслег» И.Г. Ядрихинский

Ат спордун федерацията 
дьон көрдөһүүтүн учуоттаан 
уопсай мунньах түмүгүнэн ат 
сүүрдүүтүн бириэмэтин киэһэ 
7 чааска көһөрдүлэр. Киирии 
билиэт ат сүүрүү программалаах, 
сыаната – 200 солк. Лотерея оон-

ньонор. Сыаната – 200 солк. лоте-

реяҕа супер-бириис туристичес-

кай путевка уонна бытовой тех-

ника оонньонор. Лотерея уонна 
киирии билиэттэри атыылаһыан 
баҕалаахтар тыа хаһаайысты-

батын управлениетыгар билсиҥ.
Тел.: 41-7-55, 41-2-82,
89172972615 (ватсап)

Тэрийэр комиссия

® Продаю а/м «Нива-21213» 
1998 г.в., цв. белый, V дв.-1700 в 
хорошем состоянии или меняю 
на УАЗ-легковой.

Тел. дом. 42-3-31, 89841197597 
(спросить Юрия)

® Нам с. уһаайбалаах дьиэ 
атыылыыбыт (29 сот., 6х6, 1,5 
этээст., 12х9 пристрорйдаах, га-

ас, уот киирэн турар), докуму-

оннаах.
Тел. 89640776936

1. Арендую помещение с 8 по 
13 июля, оплата посуточно. 

Тел. 8914-276-16-42
2. Арендую помещение под 

кухню.
Тел. 8914-273-89-05

® Продаю частный дом 7х12 
м в кв. Нэлэгэр. Участок 12 соток. 
Баня, душ, сарай, огород, летний 
водопровод рядом.

Тел. 89243668375

® Суһаллык дьиэ маһа аты-
ылыыбын, лафет -- 8-8,5 м, брус 
-- 10 уст., акылаат маһа (тиит).

Тел. 89659933660

® Продается земельный уча-

сток 2500 кв.м. в п. Графский 
Берег.

Тел. 89247615402, 89679109532

® Продаю участок в с. Намцы 
по ул. Аммосова – 400 т.р. Газ, 
свет рядом.

Тел. 89644154760, 89640775895

® Грузовые перевозки.
Тел. 89243661967, 89841160270

Считать недействительным 
утерянный военный билет НЧ 
№2545935 на имя Павлова Вале-

рия Васильевича

Считать недействительным 
утерянное удостоверение мало-

мерных судов №АА 145495 от 
31.05.2005 г. на имя Сивцева Ильи 
Николаевича

Улуустааҕы үөрэх управлениета, профсоюз 
улуустааҕы комитета Хатырык орто оскуолатын 
учууталыгар, профсоюз комитетын председателигэр 
Готовцева Зоя Николаевнаҕа, оҕолоругар, сиэннэри-

гэр, чугас дьонноругар тапталлаах кэргэнэ, аҕалара, 
эһээлэрэ, спорт ветерана

ГОТОВЦЕВ
Сергей Гаврильевич

ыараханнык ыалдьан күн сириттэн барбытынан ди-

риҥ кутурҕаннарын тиэрдэллэр.

Күндүтүк саныыр саҥаспытыгар, кийииппитигэр 
Анна Елисеевнаҕа, кэргэнигэр, оҕолоругар аҕала-

ра, эһэлэрэ, Амма улууһун Өнньүөс нэһилиэгин 
олохтооҕо

УСТИНОВ 
Елисей Егорович

ыарахан ыарыыттан күн сириттэн барбытынан дириҥ 
кутурҕаммытын тиэрдэбит.

Сидоровтар, Павловтар

Таптыыр кэргэним, аҕабыт, бырааппыт, убайым, 
Дьокуускай к. олорор

ВИНОКУРОВ 
Евгений Николаевич

б.дь. от ыйын 5 күнүгэр уһун, ыарахан ыарыыттан күн 
сириттэн барбытын бары билэр дьонугар, доҕотто-

ругар, аймах-билэ дьоммутугар дириҥник курутуйан 
туран иһитиннэрэбит.

Кэргэнэ, оҕолоро, эдьиийэ, күтүөтэ, балта

«Сайдам» ХЭТ үлэһит коллектива бииргэ үлэлиир 
коллегабытыгар Сидорова Анна Елисеевнаҕа, кини 
дьиэ кэргэнигэр, оҕолоругар, сиэннэригэр, чугас 
дьонноругар тапталлаах аҕалара, эһэлэрэ, үлэ, тыыл, 
СР тыатын хаһаайыстыбатын ветерана, Амма Нааха-

ра бочуоттаах олохтооҕо
УСТИНОВ 

Елисей Егорович
өлбүтүнэн дириҥ кутурҕаннарын тиэрдэллэр.

«Байдам» потребительскай общество уонна 
потребкооперация ветераннара бииргэ үлэлиир 
коллегабытыгар, «Сайдам» ХЭТ бухгалтерыгар 
Сидорова Анна Елисеевнаҕа, кини дьиэ кэргэнигэр, 
оҕолоругар, сиэннэригэр, чугас дьонноругар тап-

таллаах аҕалара, эһэлэрэ, үлэ, тыыл, СР тыатын 
хаһаайыстыбатын ветерана

УСТИНОВ 
Елисей Егорович

ыалдьан өлбүтүнэн дириҥ кутурҕаннарын тиэр-

дэллэр.

Күндү чугас доҕоторбутугар Анна Елисеевна, Афа-

насий Прокопьевич Сидоровтарга, оҕолорбутугар 
Валяҕа, Максимҥа, чугас дьонноругар тапталлаах 
аҕалара, эһэлэрэ, үлэ, тыыл, СР тыатын хаһаайысты-

батын ветерана, Амма Наахара бочуоттаах олохтооҕо
УСТИНОВ 

Елисей Егорович
өлбүтүнэн дириҥ кутурҕаммытын тиэрдэбит, 
аһыыгытын тэҥҥэ үллэстэбит.

Дьүөгэлэргит Лена, Надя, Настя

mailto:colnam2008@mail.ru

